ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
1.Անհրաժեշտությունը. 
Սույն որոշման ընդունումը պայմանավորված է 22.03.2018թ. առողջապահության նախարարության և Չինաստանի Ժողովրդական Հանրապետության առևտրի նախարարության միջև ստորագրված Համաձայնագրով: Մասնավորապես` համաձայն նշված Համաձայանագրի` չինական կողմը Հայաստանին անհատույց հիմունքներով նախատեսում է տրամադրել 200 շտապ բժշկական օգնության ավտոմեքենա: Սույն որոշմամբ նախատեսվում է փոխհատուցել նշված ավտոմեքենաները մաքսային պահեստից պահպանման վայր տեղափոխելու համար անհրաժեշտ վառելիքի, ինչպես նաև Չինական պատվիրակության ընդունման համար նախատեսված ծախսերը: 

2.Ընթացիկ իրավիճակը և խնդիրները.

Չնայած այն հանգամանքին, որ Կառավարության 2010 թվականի հուլիսի 10-ի N 894-Ն որոշմամբ հաստատված «Շտապ բժշկական օգնության արդիականացման ծրագրի» շրջանակներում միջոցներ են ձեռնարկվել հանրապետության շտապ բժշկական օգնության ծառայության արդիականացման` ավտոպարկի թարմացման, բժշկական անձնակազմի կրթման և անհրաժեշտ սարքավորումներով հագեցման ուղղությամբ, այնուհանդերձ, ծառայության տրանսպորտային միջոցներով ապահովվածությունը բավականին ցածր մակարդակի է ինչպես Երևանում, այնպես էլ հանրապետության մարզերում: Վերաբաշխման ենթակա 3,220,000 ՀՀ դրամ գումարը նախատեսվում է ծախսել Հայաստանի Հանրապետությանն անհատույց տրամադրված 200 շտապ օգնության ավտոմեքենաները մաքսային պահեստից պահպանման վայր տեղափոխելու համար անհրաժեշտ վառելիքի, ինչպես նաև Չինական պատվիրակության ընդունման համար նախատեսված ծախսերի ֆինանսավորման նպատակով: Վերոնշյալ ծառայությունները նախատեսվում է իրականացնել «Մարդասիրական օգնության հանրապետական կենտրոն» ՊՈԱԿ-ի միջոցով: 
«Մարդասիրական օգնության հանրապետական կենտրոն» ՊՈԱԿ-ին նշված գումարը տրամադրելու նպատակով անհրաժեշտություն է առաջացել կատարել ՀՀ 2018 թվականի պետական բյուջեի «Առողջապահություն» բաժնի ծրագրերի վերաբաշխում: Մասնավորապես, «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագրի անվանացանկով նախատեսված գլիմեպիրիդ-մետֆորմին դեղերի քանակների նվազեցում, որոնք ակնկալվում են, որ 2018 թվականի ընթացքում չեն գնվելու` հաշվի առնելով դեղերի մնացորդները և առողջապահական կազմակերպությունների կողմից տրամադրված հաշվետվությունների արդյունքում արձանագրված պահանջարկի վերագնահատման արդյունքները:  
3.Կարգավորման նպատակը և բնույթը.

Սույն որոշումով նախատեսվում է 2018 թվականի պետական բյուջեով նախատեսված Կառավարության պահուստային ֆոնդի հաշվին առողջապահության նախարարությանը հատկացնել գումար՝ Չինաստանի Ժողովրդական Հանրապետության կառավարության կողմից Հայաստանի Հանրապետությանն անհատույց տրամադրված 200 շտապօգնության ավտոմեքենաների ընդունման, բաշխման հետ կապված ծախսերն իրականացնելու նպատակով` «Մարդասիրական օգնության հանրապետական կենտրոն» ՊՈԱԿ-ին սուբսիդավորելու միջոցով:

4. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է առողջապահության նախարարության աշխատակիցների կողմից:
5. Ակնկալվող արդյունքը
Չինաստանի Ժողովրդական Հանրապետության կառավարության կողմից անհատույց հիմունքներով տրամադվող շտապ բժշկական օգնության ավտոմեքենաների ընդունման, տեղափոխման և բաշխման ծախսերի փոխհատուցում: 
